
				ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ
ਤੇ ਦਿਲ ਹੀ ਦਿਲ ਵਿਚ ਉਸ ਨਾਲ ਪਾਈਆਂ ਪਿਆਰ ਪੀਂਘਾਂ ਤੇ ਜੂਝਿਆ ਕਰਦੀ।
ਪਾਰਲੀਮੈਂਟ ਦੀ ਚੋਣ ਵਿਚ ਮੈਕਡਾਨਲਡ ਨੂੰ ਬੁਰੀ ਤਰ੍ਹਾਂ ਹਾਰ ਹੋਈ। ਵਕਤ ਤੇ ਸੇਹਤ ਬਰਬਾਦ ਕਰਨ ਪਿਛੋਂ ਪਾਰਲੀਮੈਟ ਹਾਲ ਦੀ ਥਾਂ ਉਹ ਹਸਪਤਾਲ ਜਾ ਪੁਜਾ। ਸ਼ਾਇਦ ਇਸ ਕਰ ਕੇ ਕਿ ਹਸਪਤਾਲ ਹੀ ਉਸ ਦੇ ਅਗਲੇ ਸ਼ਾਨਦਾਰ ਜੀਵਣ ਦਾ ਅਰੰਭ ਸੀ। ਉਥੇ ਵੀ ਕਰੋੜ ਪਤੀ ਗਲੈਡਸਟੋਨ ਦੀ ਚਿਠੀ ਨੇ ਮੈਕਡਾਨਲ ਲਈ ਸਾਰੀਆਂ ਸਹੂਲਤਾਂ ਪੈਦਾ ਕਰ ਦਿਤੀਆਂ। ਉਸ ਦੀਆਂ ਅਖਾਂ ਸਾਹਮਣੇ ਹਰ ਵੇਲੇ ਇਕ ਹਸੂ ਹਸੂ ਕਰਦੀ ਪਿਆਰ ਮੂਰਤ ਫਿਰਦੀ ਰਹਿੰਦੀ, ਤੇ ਉਹ ਸੀ, ਉਸਦੀ ਸਹਾਇਕ ਪ੍ਰੇਮਕਾ ਮਾਰਗਰੇਟ ਉਸਦੀ ਸਿਆਣਪ ਵੇਖ ਕੇ ਰੈਮਜ਼ੇ ਨੂੰ ਆਪਣੀ ਸਾਰੀ ਰਾਜਨੀਤੀ ਭੁਲ ਗਈ। ਉਹ ਮੁਲਕ ਦੇ ਸਾਰੇ ਗੁੰਝਲਦਾਰ ਮੁਆਮਲਿਆ: ਪਾਰਲੀਮੈਂਟ-ਮਜ਼ਦੂਰ ਸਰਮਾਇਆਦਾਰ ਆਦ ਸਵਾਲਾਂ ਨੂੰ ਨਿਰਾ ਚੰਗੀ ਤਰਾਂ ਸਮਝਦੀ ਹੀ ਨਹੀਂ ਸੀ, ਬਹਿਸ਼ ਵੀ ਕਰ ਸਕਦੀ ਰਾਏ ਵੀ ਦੇ ਸਕਦੀ ਸੀ। ਮੈਕਡਾਨਲਡ ਦਿਨ ਬਦਿਨ ਉਸ ਦੀ ਖਿਚਿਆ ਜਾਣ ਲਗਾ। ਜਦ ਉਹ ਚੋਰ ਅੱਖਾਂ ਨਾਲ ਉਸ ਨੂੰ ਦੇਖਦਾ ਉਸ ਅੰਦਰ ਪ੍ਰੇਮ ਝਰਨਾਟ ਛਿੜ ਪੈਂਦੀ। ਹੌਲੀ ਹੌਲੀ ਇਹ ਪਿਆਰ ਵਧਦਾ ਗਿਆ ਤੇ ਅਖੀਰ ਇਹ ਇਸ਼ਕ ਦੀ ਮੰਜ਼ਲ ਤੀਕ ਜਾ ਪੁਜਾ। ਪਰ ਉਨ੍ਹਾਂ ਦੇ ਰਾਹ ਵਿਚ ਇਕ ਬੜੀ ਭਾਰੀ ਰੁਕਾਵਟ ਵੀ ਸੀ। ਇਕ ਪਾਸੇ ਰੈਮਜੇ ਵਰਗਾ ਧਨ-ਹੀਣ, ਗੁਮਨਾਮ, ਮਜ਼ਦੂਰ ਵਰਗੀ ਅਛੂਤ ਪਾਰਟੀ ਦੇ ਲੀਡਰ ਤੇ ਦੂਜੇ ਪਾਸੇ ਕਰੋੜਾ ਵਿਚ ਖੇਡਣ ਵਾਲੀ ਅਮੀਰ ਮਾਰਗਰੇਟ। ਉਸ ਦੇ ਮਾਪੇ ਕਿਥੇ ਇਸਦੇ ਪਿਆਰ ਨੂੰ ਸਿਰੇ ਚੜ੍ਹਨ ਦੇਣਗੇ? ਮੈਕਡਾਨਲਡ ਸਾਰਾ ਦਿਨ ਮਿਹਨਤ ਮਜ਼ਦੂਰੀ ਕਰਕੇ ਵੀ ਚੰਗੀ ਤਰਾਂ ਪੇਟ ਨਹੀਂ ਸੀ ਕਰ ਸਕਦਾ। ਪਰ ਉਹ ਕਿਸੇ ਅਗੇ ਝੁਕਣਾ ਨਹੀਂ ਸੀ ਜਾਣਦਾ। ਮਾਰਗਰੇਟ ਨੇ

